
VENDIM 

Nr. 751, Datë 26.11.2020   

“Për vlerësimin ligjor mbi përputhshmërinë me ligjin dhe rregulloret e 
“Marrëveshjes së bashkëpunimit “Ndërmjet shoqërive të tregut të 

sigurimeve mbi shkëmbimin e informacionit për tregun e sigurimit të 
detyrueshëm të pronarit të mjetit motorik për përgjegjësinë ndaj palëve 

të treta”” 
 

Komisioni i Konkurrencës me pjesëmarrjen e: 

 

 

 
 

Në mbledhjen e tij të datës 26.11.2020, shqyrtoi çështjen me: 
 

Objekti: “Për vlerësimin ligjor mbi përputhshmërinë me ligjin dhe 
rregulloret e “Marrëveshjes së bashkëpunimit “Ndërmjet shoqërive 
të tregut të sigurimeve mbi shkëmbimin e informacionit për tregun 
e sigurimit të detyrueshëm të pronarit të mjetit motorik për 
përgjegjësinë ndaj palëve të treta””. 

 
Baza Ligjore: Neni 4 dhe neni 6 dhe, 24 germa (d) dhe neni 70 i Ligjit nr. 9121, 

datë 28.07.2003 “Për mbrojtjen e konkurrencës”, i ndryshuar (Ligji 
nr. 9121/2003). 

 
Komisioni i Konkurrencës, pas shqyrtimit të relacionit të Sekretarit të Përgjithshëm, 
 
 

VËREN SE : 
 

1. Në mbështetje të Ligjit nr. 9121, datë 28.07.2003 “Për mbrojtjen e konkurrencës”, i 
ndryshuar, Vendimit të Komisionit të Konkurrencës nr. 276, datë 18.03.2013 “Për 
miratimin e rregullores “Për zbatimin e nenit 6 të LPMK ndaj disa kategorive të 
marrëveshjeve vendimeve dhe praktikave në sektorin e sigurimeve”, Byroja 
Shqiptare e Sigurimit me shkresën nr. 4316 prot., datë 22.10.2020 (protokolluar pranë 
Autoritetit të Konkurrencës më nr. 45/4 prot., datë 28.10.2020), ka depozituar 
“Marrëveshjen e bashkëpunimit “Ndërmjet shoqërive të tregut të sigurimeve mbi 

Znj. Juliana LATIFI Kryetar 
Znj. Leida MATJA Zv/Kryetar 
Znj. Adriana BERBERI  Anëtar 
Z. Eduard YPI Anëtar 
Z. Helidon BUSHATI Anëtar 



2 
 

Rruga SAMI FRASHËRI, Nr. 4, Kati IV, Tiranë 1004, +355 (0) 42234504, caa.gov.al, competition@caa.gov.al 

 

shkëmbimin e informacionit për tregun e sigurimit të detyrueshëm të pronarit të mjetit 
motorik për përgjegjësinë ndaj palëve të treta”. 

 

2. Marrëveshja e bashkëpunimit ndërmjet shoqërive të tregut të sigurimeve mbi 
shkëmbimin e informacionit për tregun e sigurimit të detyrueshëm të pronarit të mjetit 
motorik për përgjegjësinë ndaj palëve të treta, është në përputhje me Ligjin nr. 9121, 
datë 28.07.2003 “Për mbrojtjen e konkurrencës”, i ndryshuar, Vendimin e Komisionit 
të Konkurrencës nr. 276, datë 18.03.2013 “Për miratimin e rregullores “Për zbatimin 
e nenit 6 të LPMK ndaj disa kategorive të marrëveshjeve vendimeve dhe praktikave 
në sektorin e sigurimeve”.  
 

3. Palët pjesëmarrëse në marrëveshje shprehen se për zbatimin e kësaj marrëveshje do 
të përcaktojnë modalitetet si për mënyrën e shitjes dhe administrimit, por edhe të 
kontrollit pa tejkaluar parashikimet e kësaj marrëveshjeje, duke siguruar që në asnjë 
rast zbatimi i marrëveshjes të mos jetë në kundërshtim me legjislacionin në fuqi në 
fushën e sigurimeve dhe parimeve të konkurrencës së lirë në treg, marrëveshja të mos 
kufizojë produktin apo shitjet, të mos ndajë tregun, apo përcaktojë, apo ndajë primet. 

 
4. Objekti i kësaj marrëveshjeje është në përputhje të plotë më ligjin, direktivat e 

Bashkimit Europian dhe rregullat e Komisionit Shqiptar të Konkurrencës dhe 
konkretisht i referohet (i) metodologjisë së përllogaritjes të tarifave të primeve të 
rrezikut të zakonshëm bazuar në statistika të konstatuara kolektivisht ose në numrin 
e pretendimeve, ii) vendosjen e kushteve të plloçave standarde të përbashkëta, (iii) 
mbulimi i zakonshëm për disa lloje të caktuara rreziqesh, (iv) shlyerja e dëmeve, (v) 
sistemi i shitjes si dhe testimi dhe pranimi i pajisjeve të sigurisë dhe (vi) regjistrat 
dhe informacioni mbi rreziqet e rënda. 
 

5. Qëllimi i marrëveshjes do të jetë shkëmbimi i informacionit mes palëve në 
marrëveshje për mbulimin e risqeve të sigurimit të detyrueshëm të mjeteve motorike 
për përgjegjësinë ndaj palëve të treta MTPL e brendshme për vendosjen e standarteve 
në drejtim të sigurimit të mosfalsifikimit të policave të sigurimit MTPL e brendshme, 
shqyrtimin e informacionit (i cili mund të përfshijë disa llogaritje statistikore) duke 
lejuar llogaritjen e kostos mesatare të mbulimit të një rreziku specifik në të shkuarën 
ose për siguracionin e jetës, tabelat e normave të vdekshmërisë apo të frekuencës së 
sëmundjeve, aksidentet dhe invaliditeti ose të tjera të lidhura me MTPL, të cilat bëjnë 
të mundur përmisimin e njohurive mbi rreziqet dhe lehtëson vlerësimin e rreziqeve 
për kompanitë individuale.  
 

6. Palët pjesëmarrëse në marrëveshje shprehen se janë dakord të plotësojnë dhe mos 
shkelin asnjë nga parashikimet e Ligjit nr. 9121, datë 28.07.2003 "Për mbrojtjen e 
konkurrencës", i ndryshuar dhe Rregullores “Për zbatimin e nenit 6 të LPMK ndaj 
disa kategorive të marrëveshjeve vendimeve dhe praktikave në sektorin e 
sigurimeve”. 

 
7. Autoriteti i Mbikëqyrjes Financiare referuar shkresës nr. 2722/1 prot., datë 

17.11.2020 (protokolluar pranë Autoritetit të Konkurrencës me nr. 45/6 prot., datë 

17.11.2020 “Përgjigje Tuajës nr. 45/5 prot., datë 02.11.2020” është shprehur se 
bazuar në nenin 10 të Ligjit nr. 10076, datë 12.02.2009 “Për sigurimin e detyrueshëm 
në sektorin e transportit”, i ndryshuar, miraton çdo vit për çdo shoqëri sigurimi tabelat 
e primit të rrezikut për përllogaritjen e provigjoneve teknike për sigurimin e 
detyrueshëm të përgjegjësisë së pronarit të mjetit motorik për dëmet që u shkaktohen 
palëve të treta. Raportimi i shitjeve të këtyre kontratave behet në kohë reale në 
Qendrën e Informacionit të Sigurimeve të Detyrueshme, sipas nenit 38 të Ligjit nr. 
10076, datë 12.02.2009. Gjithashtu bazuar në nenin 194, pika 2 të Ligjit nr. 52/2014 
“Për veprimtarinë e sigurimit dhe risigurimit”, veprimtaria e agjentit në sigurime 
mund të kryhet edhe në emër të disa shoqërive të sigurimit, nëse shoqëria e sigurimit 
kanë rënë dakord me marrëveshje të shkruar midis tyre. 
 

8. Referuar Raportit të Monitorimit të Autoritetit të Konkurrencës nr. 222/74 prot., datë 
24.10.2020 “Mbi zbatimin e vendimit të Komisionit të Konkurrencës nr. 637, datë 
09.07.2019 “Mbi monitorimin e zbatimit të Vendimit nr. 561, datë 15.10.2018 të 
Komisionit të Konkurrencës për produktin TPL e brendshme”, rezulton se : 

i. Shoqëritë e sigurimit, në zbatim të VKK nr. 637, datë 09.07.2019 “Mbi 
monitorimin e zbatimit të Vendimit nr. 561, datë 15.10.2018 të Komisionit të 
Konkurrencës për produktin TPL e brendshme”,  kanë zbatuar rekomandimet. 

ii. AMF me Vendimin  nr. 62, datë 27.03.2019 “Për miratimin e tabelës së primit të 
rrezikut për përllogaritjen e nivelit të provigjoneve teknikë për sigurimin e 
detyrueshëm të përgjegjësisë së pronarit të mjetit motorik për dëmet që u 
shkaktohen palëve të treta nga përdorimi i këtij mjeti, ka vendosur: Miratimin e 
tabelës së primit të rrezikut për llogaritjen e nivelit të provigjoneve të sigurimit të 
detyrueshëm të përgjegjësisë së pronarit të mjetit motorik për dëmet që u 
shkaktohen palëve të treta nga përdorimi i këtij mjeti për kontratat TPL, police 
kufitare dhe karton jeshil, ka miratuar prime rreziku individuale për çdo shoqëri. 

 
 

9. Për sa më sipër vlerësohet se marrëveshja është në përputhje me Ligjin nr. 9121/2003 
“Për mbrojtjen e Konkurrencës”, i ndryshuar dhe me nenin 3 të Rregullores “Për 
zbatimin e nenit 6 të LPMK ndaj disa kategorive të marrëveshjeve vendimeve dhe 
praktikave në sektorin e sigurimeve”, miratuar me Vendimin e Komisionit të 
Konkurrencës nr. 276, datë 18.03.2013. 

 
PËR KËTO ARSYE: 

 

Komisioni i Konkurrencës, bazuar në nenin 4, nenin 6, nenin 24 germa (d) dhe nenin 70, 
të Ligjit nr. 9121, datë 28.07.2003 “Për mbrojtjen e konkurrencës”, i ndryshuar, 
 

VENDOSI: 
 

I. Marrëveshja e bashkëpunimit “Ndërmjet shoqërive të tregut të sigurimeve mbi 
shkëmbimin e informacionit për tregun e sigurimit të detyrueshëm të pronarit të 
mjetit motorik për përgjegjësinë ndaj palëve të treta”, për nga objekti dhe qëllimi 
është në përputhje me Ligjin nr. 9121, datë 28.07.2003 “Për mbrojtjen e 
konkurrencës”, i ndryshuar dhe me nenin 3 të Rregullores “Për zbatimin e nenit 6 të 



4 
 

Rruga SAMI FRASHËRI, Nr. 4, Kati IV, Tiranë 1004, +355 (0) 42234504, caa.gov.al, competition@caa.gov.al 

 

LPMK ndaj disa kategorive të marrëveshjeve vendimeve dhe praktikave në sektorin 
e sigurimeve” miratuar me Vendimin e Komisionit të Konkurrencës nr. 276, datë 
18.03.2013. 
 

II. Në marrëveshjen e bashkëpunimit “Ndërmjet shoqërive të tregut të sigurimeve mbi 
shkëmbimin e informacionit për tregun e sigurimit të detyrueshëm të pronarit të 
mjetit motorik për përgjegjësinë ndaj palëve të treta”, të shtohen kushtet dhe 
detyrimet si më poshtë vijon: 

i. marrëveshja mos të kufizojë produktin MTPL apo shitjet;  
ii. marrëveshja mos të ndajë tregun apo klientët që blejnë produktin MTPL; dhe 

iii. ndërmarrjet pjesëmarrëse në këtë marrëveshje bashkëpunimi duhet të mos 
kenë rënë dakord për primet e shitjes, të zbatuara për produkitn MTPL. 

 
III. Në pikën II.2 “Qëllimi i Marrëveshjes” të përcaktohet periudha kohore për të cilën 

do të shkëmbehet informacioni me qëllim realizimin e llogaritjeve të përbashkëta, 
tabelave dhe studimeve të përbashkëta. 
 

IV. Në marrëveshjen përfundimtare mes palëve, të shtohet, si më poshtë vijon: 
i. Shoqëritë duhet të vazhdojnë ta tregtojnë policën e sigurimit të detyrueshëm 

me logot respektive. 
ii. Palët të raportojnë pranë Autoritetit të Konkurrencës për masat që kanë si 

synim të marrin për sigurimin e mosfallsifikimit të policave të sigurimit të 
brendshëm MTPL për të vlerwsuar nëse këto masa mund të cenojnë 
konkurrencën e lirë dhe efektive në treg. 

iii. Palët të vendosin në dispozicion të Autoritetit të Konkurrencës, 
informacionin e shkëmbyer në bazë të marrëveshjes sa herë që kërkohet nga 
ky autoritet. 

 
V. Në pikën II.3 “Detyrimet e palëve” të shtohet se palët kanë detyrimin që “Të mos 

japin asnjë informacion në lidhje me çmimin e policës së sigurimit, nivelin e 
fitimeve, kostot apo çdo element tjetër që ndikon në përcaktimin e çmimit fundor të 
policës së sigurimit, si dhe çdo informacion tjetër qe mund të dëmtoje konkurrencën 
ne treg”. 
 

VI. Në pikën II.6 “Kontrolli i zbatimit të marrëveshjes” të shtohet “Në rast përjashtimi 
të palëve nga marrëveshja të njoftohet Autoriteti i Konkurrencës për këtë fakt". 
 

VII. Në pikën III.2 “Afati i vlefshmërisë së marrëveshjes” të ndryshohet dhe të shtohet 
“Afati i marrëveshjes do të jetë 2 vjet.” Palët në marrëveshje rezervojnë të drejtën 
për ripërsëritur këtë marrëveshje bashkëpunimi në rast të respektimit të kushteve dhe 
detyrimeve të përcaktuara në këtë vendim. 

 
VIII. Gjatë zbatimit të kësaj marrëveshje, palët duhet të zbatojnë në nenin 10 dhe nenin 

38 të Ligjit nr. 10076, datë 12.02.2009 “Për sigurimin e detyrueshëm në sektorin e 
transportit”, i ndryshuar dhe nenin 194, pika 2 të Ligjit nr. 52/2014 “Për veprimtarinë 

e sigurimit dhe risigurimit”. 
 

IX. Monitorimin e zbatimit të këtij vendimi për një periudhë 2 (dy) vjeçare. 
 

X. Ngarkohet Sekretari i Përgjithshëm për zbatimin e këtij vendimi dhe njoftimin e 
palëve të interesuara. 

 

Ky vendim hyn në fuqi menjëherë. 
 

KOMISIONI I KONKURRENCËS 

